
ABSTRAK

Kajian ini telah dijalankan di Skim Penempatan Getah Tulid di Daerah Keningau yang
terletak di Kampung Nandagan terhadap 26 orang peneroka dan lapan kakitangan
LIGS yang mengurus skim tersebut. Objektif utama kajian ialah untuk mengenalpasti
keperluan latihan peneroka dalam pengurusan ladang getah. Pengumpulan data untuk
kajian ini menggunakan borang kaji selidik dan analisis data adalah mengikut objektif
yang telah digariskan. Penemuan kajian ini amat penting di mana ia akan dapat
membantu mana-mana pihak yang bercadang untuk mengadakan program latihan bagi
para peneroka berkenaan. Hasil kajian ini boleh digunakan sebagai sumber rujukan
dalam mewujudkan kurikulum latihan kepada peneroka terbabit. Kajian telah
mendapati bahawa peneroka skim ini memerlukan latihan dalam bidang-bidang utama
seperti kawalan penyakit, teknik penorehan, pemprosesan getah, pemuliharaan tanah,
penanaman, pembajaan dan pengawalan rumpai. Mereka ini, secara keseluruhannya,
kurang berminat dan kurang merasakan perlunya latihan dalam bidang penanaman
tumbuhan penutup bumi dan penanaman tanaman sampingan. Kajian ini juga
mendapati bahawa faktor-faktor demografik peneroka kurang mempengaruhi tahap
keperluan latihan mereka terhadap bidang-bidang kecekapan yang dikenalpasti.




A STUDY ON THE TRAINING NEEDS OF RUBBER SMALLHOLDER IN THE
TULID RUBBER SETTLEMENT SCHEME IN KENINGAU, SABAH

ABSTRACT

A study was conducted at Rubber Settlement Scheme in Tulid, Keningau among 26
rubber tappers who were settlers in the rubber settlement scheme and eight LIGS's
workers who were responsible to the management of the rubber settlers of the
scheme. The main objective of this study was to identify the training needs in rubber
plantation management. The data were collected using questionnaires and it has been
analyzed to achieve the identified objectives. The findings of this study should serve as
a useful guide to any party who wants to plan a training program for the scheme. It
also could be used as a guide in the curriculum development for the rubber tappers.
This study indicated that the rubber tappers need trainings in the areas of disease
control, tapping techniques, rubber processing techniques, the soil reservation, rubber
management and fertilization of rubber trees and weed control. The settlers need
fewer training in term of cover crops and cash crops planting. This study had also
discovered that the demographic factor of the settlers had low influence on their

training needs on the identified training areas.

BAB 1

PENGENALAN

1.1 Latar Belakang

Pada masa kini, pengeluaran getah asli dunia masih lagi diterajui dan didominasi oleh
negara Thailand, Indonesia dan Malaysia. Di Malaysia, walaupun pengeluaran getah
telah menurun pada awal tahun 2008 yang dipengaruhi oleh beberapa faktor seperti
cuaca, kelemahan ekonomi dunia dan pemasaran, namun permintaan dan pemasaran
getah untuk eksport di Malaysia masih lagi menunjukkan pertumbuhan bagi produk-
produk seperti sarung tangan getah, kondom dan gelang getah. Di negeri Sabah,
getah merupakan satu tanaman yang banyak menyumbang kepada pembangunan
ekonomi negeri dan negara selepas penanaman kelapa sawit dan koko. Penanaman
getah di Sabah paling besar disumbangkan ialah oleh pekebun-pekebun kecil.

Menurut buku laporan tahunan Malaysian Rubber Review (2008), pengeluaran
getah asli di Malaysia bagi negeri Sabah dan Sarawak dari suku tahun ke tiga tahun
2007 hingga ke suku tahun ke tiga 2008 menunjukkan peningkatan bagi sektor
pekebun kecil getah sebanyak 45.6 peratus manakala pengeluaran getah daripada
sektor estet tidak berubah. Ini memberikan sedikit gambaran bahawa pekebun kecil di
Sabah mampu menjadi peneraju utama atau penyumbang utama dalam industri
pengeluaran getah serta meningkatkan ekonomi negara.

Lembaga Industri Getah Sabah (LIGS) adalah satu badan kerajaan yang
berperanan membantu meningkatkan pertumbuhan industri getah di Sabah. Ia
mempunyai objektif untuk memindahkan teknologi baru kepada para pekebun kecil

getah dalam aspek-aspek agronomi dan pemprosesan getah, mefs altjm/l S
'~ /‘ n -

petani yang mengamalkan pertanian pindah-randah kepada

produktif, mewujudkan kemudahan pemprosesan dan pemasaran untuk para pekebun
kecil dan seterusnya untuk membantu meningkatkan sosioekonomi para pekebun kecil
getah di negeri Sabah (Anonymous, 2005). Salah satu strategi untuk mencapai objektif
ini adalah melalui program Skim Penempatan Getah atau SPG.

Program Skim Penempatan Getah atau SPG adalah program yang bertujuan
untuk menempatkan para petani yang tidak memiliki tanah atau pemilik tanah yang
tidak ekonomik untuk menetap di satu kawasan penanaman getah atau di Skim-skim
Penempatan Getah sebagai peneroka agar kehidupan mereka serta bekalan bahan
mentah getah terjamin. Bagi melaksanakan dasar ini, LIGS telah
dipertanggungjawabkan untuk mengendalikan lima Skim Penempatan Getah iaitu di
SPG Tuaran, SPG Mendulong, Sipitang, SPG Lagud Sebrang, Tenom, SPG Kuala Tomani,
Tenom dan SPG Tulid, Keningau. Program SPG ini yang telah dimulakan sejak 1980
juga bertujuan untuk menguruskan sektor pekebun kecil supaya lebih efisien dan
seterusnya agar dapat membantu membasmi kemiskinan tegar di Sabah (LIGS, 2005).

Sektor pekebun kecil seperti di skim-skim penempatan getah ini tidak seperti
sektor estet yang mempunyai banyak kelebihan. Sektor estet mempunyai keluasan
ladang yang besar, mempunyai perkhidmatan pakar dan boleh mengolah atau
menerima inovasi dengan cepat. Bagi sektor pekebun kecil pula, ia terdiri daripada
pemilik ladang getah persendirian dan keadaan ini membuatkan mereka terpaksa
bertindak bersendirian tanpa khidmat nasihat. Pendek kata, masalah pekebun-pekebun
kecil adalah terbahagi kepada dua iaitu yang berkaitan dengan masalah ladang mereka
sendiri seperti keluasan yang tidak ekonomik atau hasil yang tidak menentu dan
masalah yang berkaitan dengan diri pekebun kecil itu sendiri di mana mereka
mempunyai pengetahuan yang terhad, latihan yang kurang dan kurang menerima

perubahan (RISDA, 1980).

Sumbangan sektor pekebun kecil pada masa kini terhadap industri getah
negara adalah sangat penting. Ia sangat menyumbang terhadap pertumbuhan
ekonomi negara. Sektor ini juga telah dikenalpasti akan menjadi kunci utama dalam
perkembangan dan penerus kejayaan dalam industri getah Malaysia. Justeru, kerajaan
telah menitikberatkan sektor pekebun kecil dengan membawa dan merubah mereka
sebagai satu sektor yang berkonsepkan kemodenan agar mereka dapat keluar
daripada kemiskinan dan dapat mengeksploitasikan ladang getah mereka sebagai satu
sumber pendapatan yang lumayan.

Mengesan keperluan latihan yang benar-benar dikehendaki oleh peneroka
sendiri adalah salah satu strategi dalam melatih mereka ke arah perubahan yang
berjaya. Kajian ini adalah berdasarkan pandangan atau persepsi para peneroka
mengenai keperluan latihan yang mereka kehendaki dalam meningkatkan hasil getah
mereka.

1.2 Penyataan Masalah Kajian

Skim Penempatan Getah Tulid di Daerah Keningau telah dilaksanakan oleh Lembaga
Industri Getah Sabah (LIGS) sejak tahun 1980an lagi. Namun sejak itu, belum ada
sebarang usaha oleh pihak LIGS sendiri ataupun mana-mana pihak yang lain untuk
mengenalpasti tahap pengetahuan teknikal dan keperluan latihan teknikal para peserta
skim dalam aspek-aspek berkaitan dengan pengurusan penanaman getah.
Pengetahuan teknikal yang mencukupi di kalangan para peserta skim adalah amat
penting agar mereka dapat menguruskan penanaman getah mereka dengan lebih
efektif demi membantu untuk meningkatkan produktiviti tanaman getah mereka.

Sejajar dengan itu, maka amatlah bersesuaian jika satu kajian dijalankan untuk
mengenalpasti dan menilai serta menganalisis latihan yang sebenarnya diperlukan oleh
para peserta skim ini. Hasil kajian ini boleh digunakan sebagai panduan dalam
menyediakan program latihan teknikal untuk para peserta skim berkenaan. Kajian
seperti ini sangat sesuai jika dilakukan dari masa ke semasa untuk mengenalpasti
keperluan latihan para peserta skim mengikut keadaan dan keperluan mereka yang
mana Rosley (1976) menyatakan setiap latihan yang dilaksanakan oleh pihak
pengurusan kepada para peserta skim akan berubah-ubah mengjkut
itu sendiri. ]

1.3 Objektif Kajian
Kajian ini mempunyai tiga objektif utama iaitu;

a. Mengenalpasti maklumat latar belakang para peserta di Skim Penempatan
Getah Tulid, Keningau.

b. Mengenalpasti keperluan-keperiuan latihan para peserta skim.

c. Mengetahui jika terdapat kaitan antara maklumat peribadi (umur, tahap
pendidikan, jangkamasa menjadi peserta skim) dengan tahap keperluan-
keperiuan latihan para peserta skim.

1.4 Kepentingan Kajian

Hasil kajian yang diperolehi dapat membantu mengenalpasti latihan teknikal yang
sebenamya diperlukan oleh para peserta skim dalam pengurusan kebun-kebun getah
mereka di SPG Tulid. Dengan itu, ia akan sangat berguna sebagai rujukan oleh mana-
mana pihak yang mahu merangka program latihan kepada para peneroka di skim ini.
Program latihan terperinci ini juga akan dapat digunakan oleh mereka yang berkenaan
seperti para kakitangan LIGS dan para agen pengembangan dalam memberikan latihan
teknikal yang bersesuaian serta tersusun kepada para peserta skim. Justeru itu,
dengan meningkatnya pengetahuan mereka dalam pelbagai aspek pengurusan
penanaman getah, ini akan memperbaiki tahap pengurusan penanaman getah di skim
dan seterusnya akan meningkatkan pengeluaran susu getah dan pendapatan para
peneroka.

Di samping itu, dengan mengenalpasti dan memfokuskan keperluan latihan
mengikut kehendak para penoreh, secara tidak langsung ia memberikan kesan
terhadap peningkatan pengetahuan teknikal para penoreh di dalam pengurusan ladang
dengan lebih berkesan.

5 UMS

1.5 Skop Kajian

Para responden yang terlibat dalam kajian ini hanyalah terdiri daripada para peserta
Skim Penempatan Getah Tulid dan kakitangan Lembaga Industri Getah Sabah (LIGS)
yang menyelia skim tersebut. Jumlah keseluruhan peserta di SPG Tulid adalah seramai
26 orang. Jumlah kakitangan LIGS yang terlibat dalam pengurusan skim ialah seramai
lapan orang.




BAB 2

ULASAN PERPUSTAKAAN

2.1 Konsep Latihan

Pada masa kini perubahan dalam persekitaran yang berlaku seperti pembangunan
sains dan teknologi serta perubahan struktur dan komunikasi telah memberikan kesan
dalam pembangunan dan peningkatan hidup masyarakat dan juga sesuatu organisasi.
Perubahan ini perlulah selaras dengan pembangunan agar kecekapan, permintaan dan
kecemerlangan organisasi dapat dicapai. Justeru, bagi memastikan pekerja dapat
mencapai tahap prestasi yang cemerlang, latihan adalah salah satu daripada jalan atau
strategi yang baik untuk mengemaskini pengetahuan dan kemahiran pekerja dalam
sesuatu organisasi. Walau bagaimanapun, ia memerlukan kurikulum teratur dari segi
pembentukan objektif, kandungan latihan, penentuan peserta, metodologi pengajaran
dan pembelajaran serta penilaian program latihan bagi menjadikan program latihan
yang diberikan itu lebih berkesan.

Definisi latihan adalah berbeza-beza menurut pandangan setiap para penulis
dan ia boleh didefinisikan secara am atau pun secara khusus. Blanchard dan Thacker
(1999) mendefinisikan latihan itu sebagai satu fokus utama dalam memperoleh
pengetahuan, kemahiran dan perubahan sikap yang diperlukan. Dalam erti kata lain,
latihan itu adalah satu proses yang sistematik dalam memberi peluang untuk
mendapatkan pengetahuan, kemahiran dan sikap yang baik untuk melakukan kerja
dengan lebih berkesan. Istilah latihan ini juga digambarkan sebagai satu set aktiviti
untuk mencapai matlamat yang telah dikenalpasti. Mereka juga menyatakan bahawa
latihan itu sebagai satu proses dan bukan hanya setakat program ataupun satu set
program yang dilaksanakan. Ia adalah sebagai satu pelaburan

digunakan sekarang dan perubahan gaya pengurusan yang lebih menekankan konsep
pengurusan prestasi manusia dan sumber.

Latihan dan pembangunan kepada sesebuah organisasi dan pekerjanya adalah
penting bagi mencapai matlamat perubahan yang diinginkan. Dalam erti kata lain,
program latihan dapat mencetus dan membentuk kelebihan daya saing sesebuah
organisasi serta meningkatkan kualiti dan produktiviti pekerja. Program latihan dan
pembangunan boleh dikatakan sebagai satu bentuk pelaburan jangka panjang oleh
sesebuah organisasi untuk para pekerjanya. Para pekerja yang mengikuti program
latihan dan pembangunan akan dilihat sebagai mempunyai nilai yang lebih tinggi
berbanding dengan rakan sejawat yang tidak mengikuti mana-mana program latihan
dari segi pengetahuan dan juga kemahiran. Di samping itu, latihan dan pembangunan
dapat membantu para pekerja sentiasa seiring dengan perubahan yang berlaku di
persekitaran mereka dan dapat meningkatkan kerjaya mereka ke peringkat yang lebih
tinggi. Melalui latihan juga, pekerja akan menjadi lebih berkeyakinan untuk terus
berkhidmat dengan organisasi seterusnya memberi kesan kepada motivasi pekerja
(Zafir dan Fazilah, 2003).

2.3 Kajian-Kajian Berkaitan Latihan

Sebahagian besar industri getah adalah didominasi oleh sektor pekebun kecil dan
industri getah adalah pendapatan utama kepada sebahagian besar penduduk luar
bandar. Ia menunjukkan bahawa industri ini memainkan peranan utama dalam
ekonomi negara dan kesejahteraan sosial pekebun kecil. Namun begitu, pekebun-
pekebun kecil masih lagi berada pada tahap kehidupan yang miskin meskipun menjadi
penyumbang utama pengeluaran getah negara. Justeru, usaha-usaha ke arah
meningkatkan sosio-ekonomi pekebun kecil telah dititikberatkan sejak lama dahulu.
Langkah demi langkah diambil dengan melaksanakan pelbagai projek termasuklah
khidmat pengembangan dan latihan melalui agensi-agensi seperti Lembaga Getah
Malaysia (LGM), Kemajuan Pekebun Kecil Perusahaan Getah (RISDA) dan lembaga
Kemajuan Tanah Persekutuan (FELDA).

pertanian adalah satu gabungan seni dan sains dalam semua aspek kerja termasuklah
mempelajari teknik kajian, menguasai kaedah mengajar atau memindahkan kemahiran
kepada petani.

Dalam buku tulisan Maimunah (1988), beliau memberikan makna latihan dalam
konsep pengembangan iaitu pengembangan merupakan satu bentuk pembangunan
profesional ke atas diri seseorang. Ia melibatkan proses interaksi antara seorang
pengajar dan peserta dalam suatu siri aktiviti latihan yang telah disusun rapi bertujuan
untuk meningkatkan kecekapan bekerja melalui pembaharuan dalam cara pemahaman,
pemikiran dan tingkah laku dalam sesuatu subjek. Subjek itu umpamanya teknik-teknik
pengembangan, komunikasi, pendidikan dewasa, pembangunan masyarakat dan
kaedah-kaedah bekerja dengan masyarakat tempatan. Tambahan lagi, latihan itu
sebenarnya merupakan proses pengajaran dan pembelajaran. Kejayaan sesuatu latihan
itu bergantung kepada jenis aktiviti pembelajaran yang dialami oleh seseorang peserta
latihan.

2.2 Hubungan Latihan dan Pembangunan dengan Perubahan Organisasi

Di ambil daripada definisi-definisi latihan di atas, iannya boleh diringkaskan bahawa
latihan adalah apa jua inisiatif yang boleh diambil oleh sesebuah organisasi bagi
meningkatkan pengetahuan dan kemahiran pekerjanya dalam bidang pekerjaan
mereka mengikut perkembangan semasa. Latihan juga adalah salah satu langkah ke
arah pembangunan yang mana dapat meluaskan pengetahuan, kemahiran dan
kebolehan para pekerjanya dalam jangkamasa yang panjang. Oleh itu, latihan dan
pembangunan adalah saling berkaitan.

Menurut Zafir dan Fazilah (2003), sesuatu organisasi akan mengalami
perubahan dari masa ke semasa dan kadangkala perubahan yang berlaku ini adalah
diluar jangkaan. Perubahan ini melibatkan peralihan dari satu keadaan kepada keadaan
lain dan ia akan memberi kesan kepada individu, kumpulan dan organisasi secara
keseluruhan. Secara kasarnya, perubahan ini akan memberi kesan secara langsung
kepada program latihan dan pembangunan yang akan dilaksanakan atau boleh juga
diklasifikasikan sebagai faktor yang mempengaruhi program tersebut. Contoh

menyatakan matlamat utama latihan terhadap semua pekerja yang terlibat adalah
untuk membentuk tenaga kerja yang berkemampuan agar dapat menjadikan
organisasi itu menampilkan mutu kerja yang baik, bekerja lebih efisien dan dengan
pengeluaran kos yang rendah.

Wan Azmi (1998) percaya bahawa latihan itu merupakan satu bentuk
pembelajaran yang diusahakan untuk menukar atau mengubah prestasi kerja
seseorang. Pada pendapat beliau, prestasi itu adalah tentang sejauh mana kecekapan
para pekerja dapat mengendalikan tugas yang diberikan dan melaksanakan
tanggungjawab yang telah diamanahkan kepada mereka. Latihan adalah periu
sekiranya terdapat kelemahan di antara apa yang dilakukan dengan apa sepatutnya
yang perlu dilaksanakan. Beliau juga percaya amnya latihan diperlukan apabila
seseorang hendak dilatih itu tidak tahu sebahagian atau semua kerjanya, seseorang itu
diberi tugas yang baru dan seseorang itu mempunyai tanggungjawab baru di samping
kerja-kerja yang sedia ada.

Peningkatan produktiviti dapat dicapai apabila sekumpulan individu dalam
sesuatu organisasi itu mengubah tahap kemahiran mereka kepada tahap yang lebih
baik. Perubahan ini memerlukan latihan dan latihan adalah satu jalan yang membawa
kepada perubahan (Prior, 1991). Selain itu, beliau juga menyatakan latihan dapat
meningkatkan pengetahuan seseorang individu itu. Melalui latihan, individu akan
dapat meningkatkan pengetahuan secara teori walaupun belum tiba masanya untuk
pengetahuan itu diaplikasikan. Oleh itu, apabila masalah baru timbul, berkemungkinan
individu terbabit mampu menangani masalah tersebut kerana telah mempunyai
pengetahuan untuk mereka menilai sendiri situasi ketika itu.

Konsep latihan diaplikasikan secara meluas bukan hanya dalam industri dan
organisasi tetapi juga dalam aktiviti pegembangan, contohnya aktiviti latihan yang
dilaksanakan dalam pengembangan pertanian. Menurut Prasad et a/. (1996), latihan itu
satu mekanisma yang penting dalam pengembangan, dalam memindahkan teknologi
baru dan produktiviti dalam membangunkan sumber manusia. Pendek kata, latihan
amat berkait rapat dengan perkembangan pendidikan di mana pendidikan itu
mempunyai unsur latihan manakala latihan itu juga mempunyai unsur pendidikan.
Menurut mereka juga, latihan adalah salah satu asas dalam prsesrﬁ tligij
industri pertanian selain pendidikan, kajian dan pengembangan. ehitu,f/atn n ga S

Pendekatan khidmat pengembangan dan latihan terhadap pekebun kecil adalah
proses memberi pendidikan bagi merangsang mereka mengamalkan teknologi baru
yang disyorkan yang dijalankan secara formal dan bukan formal (RISDA, 2010).
Khidmat latihan ini juga adalah satu proses komunikasi yang memberi pengetahuan,
membawa perubahan sikap dan meningkatkan kemahiran dikalagan pekebun kecil
yang akan merangsangkan pemindahan dan penerapan teknologi. Terdapat beberapa
kajian yang menghuraikan kaedah atau program latihan yang telah di laksanakan
terhadap pekebun kecil.

Dalam kajian Rosley (1976), beliau menghuraikan beberapa kaedah
pengembangan dan latihan yang dilaksanakan oleh RISDA untuk pekebun kecil. Antara
objektif latihan yang dinyatakan termasuklah meningkatkan pengetahuan pekebun
kecil mengenai penanaman getah dan pengeluaran serta pemprosesan dan melatih
generasi muda terutamanya anak-anak pekebun kecil terhadap segala aspek
penanaman dan pemprosesan getah agar industri getah sentiasa mempunyai bekalan
sumber tenaga manusia yang berkemahiran dalam penanaman getah. Salah satu
program latihan yang dinyatakan dan telah dijalankan terhadap pekebun kecil dan
anak mereka ialah kursus biasa (standard course) iaitu mereka diberi pengetahuan
praktikal dan teori di mana mereka ini adalah pekebun kecil yang sekurang-kurangnya
lulus darjah lima. Kursus praktikal (practical course) pula adalah dilaksanakan terhadap
pekebun kecil yang tidak bersekolah dan kursus ini menitikberatkan aspek
pembelajaran secara praktikal yang dijalankan seminggu sekali selama enam bulan
bertempat di kampung di mana ia di laksanakan. Kursus pendek (Short course) adalah
dilaksanakan terhadap kumpulan sasar yang tertentu seperti peneroka di bawah
program Skim Pembangunan Tanah yang memberikan latihan terhadap topik-topik
yang berhubung dengan keperluan mereka pada masa-masa tertentu. Beliau juga
berpendapat, latihan adalah faktor yang penting di dalam pemodenan pekebun kecil
dan melaui program latihan, inovasi baru dapat disalurkan kepada mereka.

Menurut kajian daripada RISDA (1980), mereka menyatakan beberapa program
latihan yang dilaksanakan bagi mendekati sebanyak mungkin pekebun kecil. Antara
strategi program latihan yang dilaksanakan adalah Pembangunan Perbadanan Pekebun
Kecil dan Petani Contoh. Pembangunan Perbadanan Pekebun Kecil ini adalah yang
terpilih dan terdiri daripada mereka yang berkemampuan serta bermipti
menjalani latihan, mereka yang terpilih ini akan kembali ke amwné/dUM S

penghubung antara RISDA dan pekebun kecil. Mereka ini berperanan sebagai
penyokong dan memotivasi pekebun kecil yang lain ke arah perubahan. Mereka ini
juga akan sentiasa dipanggil untuk menjalani latihan lebih lanjut untuk memantapkan
lagi pengetahuan mereka. Strategi Petani Contoh pula dilaksanakan dengan
memberikan latihan kepada beberapa pekebun kecil yang terpilih yang mana mereka
ini telah berjaya di fasa mengadaptasi inovasi baru dan mengamalkan kaedah moden
di ladang. Objektifnya ialah dengan memberikan mereka teknik pertanian yang maju,
secara tidak langsung ladang mereka akan menjadi model kepada pekebun kecil yang
berdekatan ladang mereka. Selain daripada program latihan yang telah dinyatakan,
terdapat lagi latihan yang dilaksanakan bagi memberikan mereka pengetahuan dalam
teknologi baru. Antaranya ialah projek pendidikan untuk anak pekebun kecil, aktiviti
bertemakan sains di rumah-rumah pekebun kecil terutamanya bagi wanita sebagai
contoh menjahit, latihan vokasional iaitu dalam bidang elektrik, motor, pembaikan
alatan rumah dan sebagainya bagi mengurangkan rasa bergantung terhadap
pertanian dan mengurangkan pengganguran. Pada akhir kajian, mereka menyimpulkan
bahawa formulasi dan perlaksanaan program komuniti dan sumber manusia adalah
penting dengan menggariskan pendidikan dan latihan adalah wajib dititikberatkan
dalam merubah sikap pekebun kecil kearah kehidupan dan kerjaya yang lebih baik
serta membina sikap berdikari di kalangan pekebun kecil.

2.4 Konsep Keperiuan Latihan

Latihan yang relevan, berguna dan menjanjikan kesan kepada prestasi individu sasaran,
perlulah berdasarkan keperluan. Ringkasan daripada definisi-definisi latihan di atas,
matlamat latihan itu adalah agar dapat membawa perubahan sikap atau meningkatkan
produktiviti serta kualiti dan mutu prestasi kerja. Bagi mencapai matlamat ini,
keperluan latihan golongan yang dilatih ini perlu dikenalpasti. Dalam erti kata lain,
latihan yang diberikan kepada golongan pelatih haruslah berdasarkan keperluan dan
kehendak mereka yang mana ia mampu mencapai matlamat sesuatu program latihan
yang dilaksanakan. Menurut Prasad et al (1996), proses mengenalpasti keperluan
latihan itu adalah satu aspek penilaian dalam langkah pertama bagi mengenalpasti dan

merancang aktiviti yang sesuai untuk dimasukkan dalam program latihan.

Sparhawk (1994) percaya bahawa proses menentukan atau mengkaji keperiuan
latihan adalah langkah pertama untuk mencapai matlamat dalam memberi latihan yang
berkesan. Langkah utama ini termasuklah memahami dan mengumpul maklumat agar
dapat mengenalpasti keadaan situasi yang perlu diperbetulkan ataupun situasi yang
membuatkan kumpulan sasaran itu memerlukan latihan. Selain itu, ia juga membantu
dalam menentukan jenis latihan yang perlu atau patut diberikan untuk
memperbetulkan keadaan situasi terhadap individu atau kumpulan sasaran. Contohnya
seperti latihan berkumpulan samada kecil atau besar, latihan berkenaan komputer,
latihan berkaitan pengurusan atau sebagainya mengikut analisa situasi dan juga
keperluan sasaran. Mengkaji situasi haruslah tidak terhad pada pemahaman sendiri
tetapi juga perlu melibatkan pandangan orang lain mengenai situasi dan isu yang
dihadapi ketika itu. Pandangan orang lain sebenarnya dapat membantu kita
menganalisa keadaan sebenar seterusnya apabila pandangan kita sendiri digabungkan
dengan pandangan orang lain maka ia memberikan satu imaginasi dan pemahaman
yang luas mengenai situasi pada ketika itu.

Beliau juga menyatakan bahawa mengkaji keperluan latihan ini adalah penting
bagi memastikan keperluan latihan adalah selaras dengan situasi. Proses mengkaji
keperluan latihan ini juga membantu golongan sasaran agar mereka faham isu dan
masalah yang mereka hadapi. Kadangkala, golongan sasaran yang terlibat akan
memberi komitmen dan sokongan yang berterusan sehinggalah ke peringkat
penyelesaian masalah jika keperluan latihan itu benar-benar dapat membantu mereka
dalam meningkatkan kualiti kerja di mana mereka sendiri tahu dan sedar akan
kepentingan keperluan latihan itu sendiri.

O'Connor et al. (1996) menyatakan penilaian keperluan itu adalah satu proses
mencari dan menemukan pekerja di dalam sesuatu organisasi di mana mereka periu
belajar dan bagaimana keutamaan mereka perlu diberi perhatian. Blanchard dan
Thacker (1999) percaya bahawa penelitian keperluan latihan dalam satu organisasi,
fasa mengenalpasti masalah dan punca adalah peringkat yang penting. Contohnya,
masalah kekurangan pengetahuan, kemahiran dan sikap, maka latihan adalah jalan
penyelesaian yang berkesan. Dengan ini, program latihan akan dilaksanakan bagi
meningkatkan kualiti kerja dalam sesuatu organisasi. Dalam erti kata lain, apabila
keperluan latihan telah dikenalpasti dalam satu organisasi, maka p?rq
dibentuk untuk memenuhi keperluan itu. Program latihan yang d“zlksan 4

